1. nagrada, Kaj

Vladimir Podgajski, Petrovsko

MREŽA                                                                    
Kam su prešle moje svetiečne senje,

babičina mreža spletena od drete?

Kam je hvušlo rembrandtovsko sveklo,

zlate aureole ober glavi nadete?

Moja mreža je v hmorjeni duši,

a duga i žmefka dvajst četiri vure.
Drži me na špagi kak tolvaja cajt,

a da vun pobegnem, ne najdem kosture.

Moja mreža i v jutro i v polnoč

kak prazna jeka mi pošilja zvon;
poslušen i pokoren bdiejem i barajt sem
polek te škatule kaj je -  spametni telefon.

Gde su međaši za tobožne demokrate

kaj hamiju  mene brez vidne soldačije?

Nišče se ne seli z bogactva vu bedu,

nek se polek fraze modus vivendi skrije.

Kak je mreža rasciepala našu družinu,
druobnu diecu takaj v jaslice vpregla,

školarce zvezala za celodnevne navuke,

a babice i dedeke vu ubožnice polegla.

Tere su vrednote od živlenja vekše?

Prustovske potrage za zgublene krove?
Same ja se zmislim babičine mreže

spletene od droptin, kaj se ljubaf zove.

